MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 22


Il-Ġimgħa, 24 ta’ Frar, 2023.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.39 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Glenn Bedingfield; l-Onor. Graham Bencini; l-Onor. Clayton Bartolo,  Ministru għat-Turiżmu;  l-Onor. Andy Ellul, Segretarju Parlamentari għad-Djalogu Soċjali; u l-Onor. Naomi Cachia (sostituta tal-Onor. Alex Muscat), kienu preżenti.

TALBA

L-Iskrivana qalet it-talba.

MINUTI

Iċ-Chairman ġibed l-attenzjoni li ismu kien qiegħed imniżżel bħala “Carabott David” fil-vot u għalhekk kien hemm qbil li dan jiġi kkorreġut.

Il-Minuti ta’ Laqgħa Nru 21, li saret fl-14 ta’ Frar 2023, kif emendati, kienu kkonfermati.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma mill-14 ta’ Frar 2023 l-eżami ta’ dan ir-rapport.

Fis-2.42 p.m. is-Sur Karl Cini ġie msejjaħ jidħol fil-Kamra tal-Kumitat u kompla jagħti x-xhieda tiegħu bl-istess ġurament li kien ħa f’laqgħa preċedenti.

Huwa kien akkumpanjat mill-assistent legali tiegħu, Dr Stephen Tonna Lowell.

Iċ-Chairman għamel riferenza għar-ruling mogħti mill-Ispeaker f’Seduta Nru 90 tal-15 ta’ Frar 2023. (Dok. 46)

Dr Tonna Lowell qal li aktar kmieni dik il-ġimgħa huwa kien għamel kawża kostituzzjonali, għan-nom ta’ Karl Cini, li fiha qal li l-linji gwida u r-rulings li ngħataw mill-Ispeaker huma leżivi, u ppreżenta kopja tagħha lill-Kumitat. (Dok. 47) 

Wara diskussjoni qasira, iċ-Chairman talab lis-Sur Karl Cini u lil Dr Tonna Lowell sabiex joħorġu barra mill-kamra sakemm il-Kumitat jiddelibera.

Fit-3.01 p.m. is-Sur Karl Cini u l-Avukat Stephen Tonna Lowell ħarġu barra mill-kamra tal-Kumitat u fit-3.02 p.m. il-Kumitat ġie sospiż.

Fit-3.04 p.m. il-Kumitat irriżuma u s-Sur Cini reġa’ ġie msejjaħ sabiex  jidħol fil-kamra tal-Kumitat.

Iċ-Chairman qal li wara li l-Kumitat iddelibera, wara li għamel riferenza għal deċiżjoni li kienet ittieħdet mill-Kumitat f’leġiżlaturi preċedenti fil-konfront tax-xhieda tas-Sur Frank Sammut u s-Sur Tancred Tabone dwar ir-rapport tal-Awditur Ġenerali An Analysis of the Effectiveness of the Enemalta Corporation’s Fuel Procurement, u wara li ra l-premessi li hemm fil-kawża li ġiet istitwita, il-Kumitat iddeċieda li kien se jissospendi x-xhieda tas-Sur Cini, pendenti l-kawża kostituzzjonali.

Fit-3.35 p.m. is-Sur Karl Cini u Dr Stephen Tonna Lowell ġew mitluba jirtiraw mill-kamra tal-Kumitat.

L-eżami ta’ dan ir-rapport kien interrott u baqa’ aġġornat.

Fit-3.36 p.m. iċ-Chairman aġġorna l-Kumitat bl-istess aġenda għal data li kellha tiġi kkomunikata aktar ‘il quddiem.








						ANNA BRINCAT
						SKRIVANA TAL-KUMITAT






KONFERMATI







[bookmark: _Hlk86597808]						ONOR. DARREN CARABOTT, M.P.
						PRESIDENT TAL-KUMITAT




